
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Gazeta Blic 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Demira Krujezi kundër Gazeta Blic lidhur me publikimin e 

artikullit me titull: “E reja ndërron jetë nga Covid-19 dhe 

lë pas 13 fëmijë”, dhe mori këtë: 

 

 

 

                      V E N D I M  

  

 

 

 

- Ankesa miratohet pjesërisht. 
 

 

 

 

 

 

 

 

 



 

 

A R S Y E T I M I 

 

 

Ankesa ka të bëjë me artikullin e publikuar në median online 

Gazeta Blic me titull “E reja ndërron jetë nga Covid-19 dhe 

lë pas 13 fëmijë”, dhe pretendimin se shkrimi bënë shkelje të 

Kreut II (Raportimi i së vërtetës), Kreut VII (Privatësia), 

dhe Kreut XI (Të drejtat e autorit) të Kodit të Mediave të 

Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar pjesërisht. 

 

Artikulli i publikuar duket që është një shkrim i përkthyer 

dhe se nuk është prodhuar nga vetë media. Problemi i 

artikullit qëndron vetëm tek pika e tretë e ankesës, 

përkatësisht e drejta e autorit, të cilën media nuk e ka 

respektuar kur e ka botuar shkrimin. Në shkrim nuk mund të 

gjendet askund se nga ka rrjedh ky lajm.  

 

Në anën tjetër në lidhje me dy prentedimet tjera se ka shkelje 

të raportimit të së vërtetës dhe privatësisë, KMShK 

konsideron që në rastin në fjalë nuk sheh se është shkel Kodi 

i Mediave në lidhje me dy pikat e pretenduara. 

 

Andaj KMShK gjen se është shkelur vetëm Kreu XI (Të drejtat 

e autorit) të Kodit të Mediave të Shkruara.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


